
ᑎᒥᖁᑎᖓᑦ ᓄᓇᓕᐸᐅᔭᐃᑦ ᐃᖃᓗᐃᑦ 

ᑲᑎᒪᔾᔪᑎᒥᓃᑦ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ 

 

ᐊᑐᖅᑕᐅᓚᐅᖅᑐᖅ ᓇᒡᒋᔾᔭᐅᓕᖅᑭᕐᒥ, 26-ᖑᑎᓪᓗᒍ ᕕᕗᐊᕆ 2019, ᐱᒋᐊᖅᑐᑎᒃ ᐅᓐᓄᒃᑯᑦ 6-

ᒨᖅᑎᓪᓗᒍ ᓯᑎᒃᑯᑦ ᑲᑎᒪᔨᖏᑕ ᑲᑎᒪᕕᖏᓐᓂ. 

 

ᐅᐸᑦᓯᒪᔪᑦ ᑲᑎᒪᔩᑦ 

ᒪᐃᔭ ᒫᑕᓕᓐ ᕆᐊᑦᕘᕐᓐ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᑑᓚ ᒪᑦᓵᔨ 

ᑲᑎᒪᔨ ᔭᐃᓴᓐ ᕋᓵᓐ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᖕᖏᑦᑐᑦ ᑲᑎᒪᔩᑦ 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᓄᐊ ᐸᐸᑦᓯ 

 

ᐅᐸᑦᓯᒪᔪᑦ ᐃᖅᑲᓇᐃᔭᖅᑏᑦ 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᓂᕐᒥᑦ ᖃᐅᔨᓴᖅᑎ 

ᐊᒫᓐᑕ ᐅᐃᐅᓪᔅ, ᓄᓇᓕᕆᔾᔪᑎᓂᑦ ᐱᓕᕆᔨ 

ᔭᓇᕗᕐ ᔮᕐᕕᔅ, ᓄᓇᓕᐸᐅᔭᒃᑯᑦ ᐸᕐᓇᐅᑎᓕᕆᔨᖓᑦ 

ᒫᑎᐅ ᕼᐋᒻᑉ, ᓴᓇᔪᓕᕆᔨᒃᑯᑦ ᐊᒻᒪ ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐊᖏᔪᖅᑳᖓᑦ 

ᑖᒥ ᐆᕐᓐᔅ-ᑐᐊᕌᓐ, ᐊᖏᔪᖅᑲᑎᓂᑦ ᐃᑲᔪᖅᑎ 

 

ᒪᐃᔭ ᒫᑕᓕᓐ ᕆᐊᑦᕘᕐᓐ ᒪᑐᐃᕐᓯᓚᐅᖅᑐᖅ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ 

ᓄᓇᖁᑎᒥᑦ ᑭᓪᓕᓕᐅᕈᑎᐅᑉ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ ᐊᓯᔾᔨᐅᑎᑦᓴᒥᑦ ᒪᓕᒐᕋᓛᖅ 874 

ᐱᓪᓗᒍ. 

 

ᒪᐃᔭ ᕆᐊᑦᕘᕐᓐ ᐊᐱᕆᓕᓚᐅᖅᑐᖅ ᔭᓇᕗᕐ ᔮᕐᕕᔅᒥᑦ, ᓯᑎᒃᑯᑦ ᐸᕐᓇᐅᑎᓕᕆᔨᖓᑦ, 

ᐅᖃᐅᓯᖃᖁᓪᓗᒍ ᐊᓯᔾᔨᐅᑎᐅᔪᒪᔪᓂᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ. 

 

ᔭᓇᕗᕐ ᔮᕐᕕᔅ, ᓯᑎᒃᑯᑦ ᐸᕐᓇᐅᑎᓕᕆᔨᖓᑦ, ᐃᖅᑲᐃᑎᑦᓯᓚᐅᖅᑐᖅ ᐅᐸᑦᓯᒪᔪᓂᑦ ᑐᓴᕋᓱᓐᓂᐅᔪᖅ 

ᐱᔾᔪᑎᖃᕐᓂᖓᓂᑦ ᓄᓇᖁᑎᓄᑦ ᑭᓪᓕᓕᐅᕈᑎᐅᑉ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ 

ᐊᓯᔾᔩᔾᔪᑎᐅᓇᓱᒻᒪᑦ ᓄᓇᓯᑖᒃᑯᑦ ᑐᑦᓯᕋᐅᑎᖓᓐᓂᑦ ᐃᓪᓗᒧᑦ 351.  ᓄᓇᖁᑎᓄᑦ ᑭᓪᓕᓕᐅᕈᑎᐅᑉ 

ᒪᓕᒐᕋᓛᑎᒍᑦ ᑕᑯᔭᐅᔪᒪᒻᒪᑦ ᓄᓇᖁᑎ 9-4 ᐸᕐᓇᐅᑎᒥᑦ 617 ᓄᓇᓕᐅᑉ ᕿᑎᐊᓃᑦᑐᒥᑦ 

ᑭᓪᓕᓕᐅᕈᑕᐅᖁᓪᓗᒍ B1 ᐱᑐᐃᓐᓇᐅᖏᔾᔪᑎᖃᕐᓗᓂ ᑭᓪᓕᒋᔭᒥ 3 ᕿᑎᐊᓂ ᓇᒻᒥᓂᖃᕐᕕᒻᒧᑦ 

R3 ᐃᓄᒋᐊᓄᑦ ᓇᔪᒐᖃᕐᕕᒻᒥᑦ. 
 

ᒥ ᔅ ᔮᕐᕕᔅ ᐅᖃᓚᐅᖅᑐᖅ ᓄᓇᓯᑖᒃᑯᑦ ᓴᓇᒍᒪᒻᒪᑕ ᐊᔾᔨᒌᖏᑦᑐᓂᑦ ᐊᑐᖅᑕᐅᒐᔭᖅᑐᒥᑦ ᐃᓪᓗᒥᑦ 

ᓄᓇᖁᑎᒥ 9-4 ᐸᕐᓇᐅᑎᒥᑦ 617 ᐱᕕᑐᓂᓕᒻᒥᑦ 356 ᒦᑕᓂᑦ ᓴᓂᒧᑦ ᑐᑭᒧᓪᓗ ᑮᓇᐅᔭᓕᐅᕐᕕᒻᒥᑦ 

ᐊᑦᓯᓂᕐᓴᒥ ᓇᑎᕐᒥ ᐊᒻᒪ 32-ᓂᑦ ᐊᑕᐅᓯᕐᒥᑦ ᐃᓪᓗᕈᓯᓕᓐᓂᑦ ᓇᔪᒐᕐᓂᑦ.  ᐅᖃᓚᐅᖅᑐᖅ 

ᐃᓪᓗᓕᐊᖑᔪᒪᔪᖅ ᓇᑎᖃᕋᔭᕐᒪᑦ ᑎᓴᒪᓂᑦ (4). 

ᒥ ᔅ ᔮᕐᕕᔅ ᐅᖃᓚᐅᖅᑐᖅ ᓱᓇᓕᒫᓂᑦ ᐸᕐᓇᐅᑎᒥ ᒪᓕᒐᕋᓛᕐᒥ ᐃᑲᔪᕐᓱᐃᔾᔪᑎᖃᕐᒪᑕ ᐊᔾᔨᒌᖏᑦᑐᓂᑦ 

ᐃᓗᓕᖃᕋᔭᖅᑐᓂᑦ ᓴᓇᔭᐅᔪᒪᔪᓂᑦ.  ᐅᖃᓚᐅᖅᑐᖅ ᑯᐃᓐ ᐃᓕᓴᐸᖦ ᐊᑐᕆᐊᒥᑦ ᓵᖕᖓᒐᔭᕐᒪᑦ 

ᓴᓇᔭᐅᓯᒪᔪᒥᑦ ᐃᑲᔪᕐᓱᐃᔪᓐᓇᖅᑐᑎᒃ ᐊᔾᔨᒌᖏᑦᑐᓂᑦ ᐊᑐᖅᑕᐅᔪᑦᓴᓂᑦ ᐊᒻᒪ ᐃᓄᒋᐊᓐᓂᕐᓴᓂᑦ 

ᓇᔪᒐᖃᕐᕕᑦᓴᓂᑦ.  ᐅᖃᓚᐅᖅᑐᖅ ᐃᓪᓘᔪᖅ ᐊᑦᑐᐊᒻᒪᑦ ᐊᑐᕆᐊᕐᒥᑦ.  ᒥᔅ ᔮᕐᕕᔅ ᐅᖃᓚᐅᖅᑐᖅ 

ᑐᑦᓯᕋᐅᑎᐅᔪᖅ ᒪᓕᒻᒪᑦ ᓄᓇᓕᐅᑉ ᕿᑎᐊᓂ ᐊᕙᑎᐊᓂ ᓴᓇᔭᐅᔪᑦᓴᓂᑦ ᐊᑐᐊᒐᕐᓂᑦ.  ᐅᖃᖅᑐᖅ 

ᐱᑕᖃᐅᕐᒪᑦ ᐱᖓᖕᓇᖓᓂ, ᓂᒋᖓᓂ ᐊᒻᒪ ᑲᓇᓐᓇᖓᓂ B1-ᒥᑦ ᑭᓪᓕᓕᐅᕈᑎᓕᓐᓂᑦ. 

 

ᒥ ᔅ ᔮᕐᕕᔅ ᐅᖃᓚᐅᖅᑐᖅ ᓄᓇᖁᑎᐅᔪᖅ ᐊᒥᓲᖏᑦᑐᓂᑦ ᑕᒻᒪᕐᓯᒪᔪᖃᕐᒪᑦ ᐸᕐᓇᐅᑎᓕᕆᔨᒃᑯᓐᓄᑦ 

ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᓕᖁᔨᔾᔪᑎᓕᐅᕐᒪᑕ 

ᐊᐅᓚᑦᓯᔾᔪᑎᖃᖁᔭᐅᔪᓂᑦ ᐊᑐᖕᖏᒍᓐᓇᕐᓂᖏᓐᓂᑦ ᑭᓪᓕᓕᐅᕈᑎᐅᓗᑎᒃ ᓄᓇᖁᑎᐅᔪᑦ 

ᑕᐃᑲᓃᑦᑐᑦ.  ᐅᖃᓚᐅᖅᑐᖅ ᐊᑐᖕᖏᒍᓐᓇᐅᑎᐅᒐᔭᖅᑐᖅ ᒥᑭᓪᓕᒋᐊᖁᓪᓗᒍ ᐅᖓᑖᓂ ᐃᓪᓘᑉ 

ᐅᖓᓯᓐᓂᖓ ᒥᑭᓪᓕᒋᐊᖁᓪᓗᒍ 6 ᒦᑕᓂᑦ 2.1 ᒦᑕᓄᑦ, ᐃᓪᓗᒥᑦ ᐊᓃᖓᒍᓐᓇᖅᑎᑕᐅᓗᑎᒃ 

ᐊᓃᕐᕕᖓ ᐱᕕᑐᔪᖅ ᐊᒻᒪ ᒪᔪᕋᐅᑎᑦᓴᖏᑦ ᓯᕗᕌᓃᒐᔭᖅᑐᑦ ᐃᓪᓘᑉ 0 ᒦᑕᓂᑦ ᓯᕗᕌᒍᑦ 

ᓄᓇᖁᑎᐅᑉ ᑭᓪᓕᖓᓂᑦ, ᒪᕐᕉᓐᓂᒃ ᓄᓇᒃᑰᔫᓐᓄᑦ ᓄᖅᑲᖓᕕᖃᕋᔭᕐᓗᑎᒃ ᖄᖓᓃᒍᓐᓇᖁᓪᓗᒍ 

ᐃᓪᓘᑉ ᓯᕗᕌᑕ ᐱᕕᑐᓂᖓᓂ, ᐊᒻᒪ ᐊᑕᐅᓯᕐᒥᑦ ᓄᓇᒃᑰᔫᓄᑦ ᓄᖅᑲᖓᕕᖃᕋᔭᕐᓗᓂ ᐱᕕᑐᓂᖓ 

ᓴᓂᒧᑦ ᐱᕕᑭᓪᓕᒋᐊᒐᓛᓪᓗᒍ 6.5 ᒦᑕᓂᑦ 6.3 ᒦᑕᓄᑦ.  ᐅᖃᖅᑐᖅ ᑕᒪᐅᓇ ᐱᔪᓐᓇᖅᑎᑕᐅᒍᑎᒃ 

ᑭᓪᓕᓕᐅᕈᑎᒍᑦ ᐊᓯᔾᔨᐅᑎᑦᓴᓕᕆᒋᐊᑐᒐᔭᖕᖏᑦᑐᑦ. 

 

ᒥ ᔅ ᔮᕐᕕᔅ ᐅᖃᓚᐅᖅᑐᖅ ᓄᓇᓕᐅᑉ ᕿᑎᐊᓂ ᓇᓗᓇᐃᖅᑕᐅᓯᒪᔪᑦ ᐱᖃᓯᐅᔾᔨᓯᒪᒻᒪᑕ 

ᑮᓇᐅᔭᓕᐅᕐᕕᑦᓴᓂᑦ ᐊᒻᒪ ᓇᔪᒐᖃᕐᕕᑦᓴᓂᑦ ᓴᓇᒍᒪᓪᓗᑎᒃ.  ᐅᖃᖅᑐᖅ ᓴᓇᔭᐅᔪᒪᔪᖅ ᒪᓕᒻᒪᑦ 

ᐊᑐᐊᒐᖏᓐᓂᑦ ᓱᓇᓕᒫᓂᑦ ᐸᕐᓇᐅᑎᐅᑉ. 

 

ᒪᐃᔭ ᕆᐊᑦᕘᕐᓐ ᖁᔭᓐᓇᒦᓚᐅᖅᑐᖅ ᒥᔅ ᔮᕐᕕᔅᒥᑦ ᐅᓂᒃᑳᕆᔭᖓᓄᑦ.  ᐊᐱᕆᓕᓚᐅᖅᑐᖅ 

ᐅᐸᑦᓯᒪᔪᓂᑦ ᑭᒃᑯᑐᐃᓐᓇᕐᓂᑦ ᖃᓄᖅ ᐃᓱᒪᒋᔭᖃᕐᓂᖏᓐᓂᑦ ᐅᖃᐅᓯᕆᔪᒪᔭᕐᒥᓂᒃ ᐅᖃᐅᓯᐅᔪᖅ 

ᐱᓪᓗᒍ ᐅᕝᕙᓘᓐᓃᑦ ᐊᐱᖅᑯᑎᓕᓐᓂᑦ ᐅᕝᕙᓘᓐᓃᑦ ᐅᖃᐅᑎᑦᓴᓕᓐᓂᑦ.  ᖃᓄᐃᓕᔪᖃᖕᖏᒻᒪᑦ, 

ᑐᓪᓕᐊᓂᑦ ᐊᐱᕆᓕᓚᐅᖅᑐᖅ ᐊᐱᖅᑯᑎᖃᖅᑐᖃᕐᒪᖔᖅ ᐅᕝᕙᓘᓐᓃᑦ ᐅᖃᐅᑎᑦᓴᖃᖅᑐᖃᕐᒪᖔᖅ 

ᐅᐸᑦᓯᒪᔪᓂᑦ.  ᖃᓄᐃᓕᔪᖃᖕᖏᒻᒪᑦ, ᒪᐃᔭ ᕆᐊᑦᕘᕐᓐ ᒪᑐᐃᓚᐅᖅᑕᖓ ᑲᑎᒪᔨᓄᑦ. 

 

ᐃᓱᒫᓘᑎᖃᖅᑐᖃᖕᖏᒻᒪᑦ ᑲᑎᒪᔨᓂᑦ, ᒪᐃᔭ ᕆᐊᑦᕘᕐᓐ ᐱᖓᔪᐊᓂᑦ ᐊᒻᒪ ᑭᖑᓪᓕᖅᐹᖓᓂᑦ 

ᐊᐱᕆᓕᓚᐅᖅᑐᖅ ᐅᐸᑦᓯᒪᔪᓂᑦ ᐃᓱᒪᒋᔭᕐᒥᓂᒃ ᐅᖃᐅᑎᑦᓴᖃᖅᑐᖃᕐᒪᖔᑕ ᑭᒃᑯᑐᐃᓐᓇᐃᑦ 

ᐃᓱᒪᒋᔭᖏᓐᓂᑦ ᑐᓴᕋᓱᓐᓂᐅᔪᖅ ᐱᓪᓗᒍ ᓄᓇᖁᑎᓄᑦ ᑭᓪᓕᓕᐅᕈᑎᐅᑉ ᒪᓕᒐᕋᓛᑉ 

ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔪᒪᓂᖅ 874.  ᖃᓄᐃᓕᔪᖃᖕᖏᒻᒪᑦ, ᒪᐃᔭ ᕆᐊᑦᕘᕐᓐ 

ᓇᓗᓇᐃᕐᓯᓕᓚᐅᖅᑐᖅ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᐅᔪᖅ ᒪᑐᓂᖓᓂᑦ 6:03-

ᑎᓪᓗᒍ ᐅᓐᓄᒃᑯᑦ. 

 
        

            ᒫᑕᓕᓐ ᕆᐊᑦᕘᕐᓐ 

            ᒪᐃᔭ 

 

 

          

  ᐊᐃᒥ ᐃᐅᓪᒎᕐᔅᒪ 

  ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

ᓈᒻᒪᒋᔭᐅᓗᑎᒃ ᑲᔪᓯᑎᑕᐅᔪᑦ ᓯᑎᒃᑯᑦ ᑲᑎᒪᔨᖏᓐᓄᑦ ᐅᓪᓗᒥ 26 ᑕᖅᑭᒥ  ᒫᕐᓯ, 2019.  


